Timothia Paului Chagdis Nyispa.

Timothia Paului chagdis nyispe skor.

Nadanna i chagdis Tsoo Yeshui skutshabs Paului dia dzadkhanbo gyusinnog,
ciazerna khonni i chagdissi nanna nadangunla shadda dzaddug.

Chossi khaspagun gyudte i chagdispo Yeshu tonste sontea zhanste stinne, lo
32 ne 33 nyekhorla, Paulu lan nyispa Rommi gyalse tsonkhanni nanna yodtus dia
dzadkhanbo nadangunla gyus chanog.

Paului gyuntshan summi phia i chagdispo dia dzads.

1. Khonni Timothia Konchoggi Idamma dzadkhanni chaglaspoe nanna idshescan
dugcesla idtu skulla thaddadpin.

2. Mashikapa tadpacangunla Rommi gyalpo neroe rdugnal stancespoe tsherkha
yodpin. Khonni Timothia gamoe nastshul skyobces tan khoa rdugnal thonnan
gamoe nastshulli chosshadin dugcesla, masante spanpudda dzads.

3. Luka cigpoe manpa, tshanme khon phanste son pasan Paului Timothi khon
yodsa yoncessi dodpa coadpin.

Paului chogsne ju.
1:1 ne 2

1 igebo Konchoggi thuggons nanzhin, Mashika Yeshui skutshabsla Idamma
dzadkhanni na Paului chogsne in. Mashika Yeshui nanna tadpa gyudte,
thamedpe mitshe salcessi khonni zhalchadpoe skorla shadcesla, na kalla dzadte

in.
2| igebo ne cespe butsha tsogs Timothia diad. Konchog yab tan nadangunni
Tsoo Mashika Yeshui, khyoranna thugrje, snyinrje tan zhide salshig.

Paului Timothia spospa.
1:3 ne 18

3 Timothi, khyoranni phia Konchogga thugrjeche zhuad, khonna ne sems lagmo
nyampo zhabstog zhuad, kazug ne phamespogunni zhuste inpin, nyintshan medpa
ne moslammi nanna khyoran idtu coad. 4 Dadangun bete cha zane, khyoranni
chima idtu yonste, na khyoran nyampo thugcessi dodpa sante rag. Dadangun
yanskyar nyampo dzommacig, naa skyidpoe gances rag.

5DNa khyoranni denbe tadpabo idtua yons, kabo snunla khyoranni abi Lues tan
khyoranni ama Eunike gunni coadpin. Tenna tadpabo khyoranni nanna dagsan
yodcespo na lokhyel rag. 8 Tenna gyuntshanboe phia ne khyorannika lagpa bor
zane, Konchoggi salla dzadkhanni khyudpo stanpo tan gyas cugscesla idtu skullad.
”Konchoggi nadangunla jigshes tan semsshugs medkhanni semszhig salla
madzadda stobs, cespa tan ransemscun thubkhanni semszhig salla dzadte innog.

8 Teboephia nadanni Tsoo mashike skorla zhanmagunla shadces yan khonni
tonla na tsonni nanna yodkhanboa, khyoran thel mathel. Konchoggi khyoranna
salkhanni stobs nyampo gamoe nastshul shadcessi nanna, na nyampo nagsbardo
khurcessi phia daldig cos. ® Konchoggi nadangun skyobba dzadte mitshe
dampazhig phudcesla bodda dzadte innog. Ibo nadanranni las cokhanboe zhaste
manpa, khonni thabs tan thugrje zhaste innog. Tus gozuggi san snunla, i thugriebo
Mashika Yeshu gyudte khonni nadangunla salla dzadcespo inpin. 1 Ta Mashika
Yeshu nadanni skyabgon phebcespoe, Konchoggi tegun salpo coste snon cugga
dzadte innog. Mashika Yeshui shicessi wanbo medkhan coa dzadte, gamoe
nastshul gyudte denbe mitshe tan tusgyun sontea lusshessi lambo stanna dzadte
innog. 1 gamoe nastshulli tonla Konchoggi naa chosshadkhan, skutshabs tan
gergan zhig ldamma dzads.

12 Teboephia naa iru tsonkhanni nanna rdugnal thonjin yod. Innan naa teboe phia
thella merag, ciazerna na gyusyod suika ne tadpa coad, yan naa tantan lokhyel
rag, khon logste skyodcessi zhag tshogpa khonni chagga ne stadkhan tshanma
skyobste borra dzadin.

13 Khyoranni ne kane tshorkhan tshanma, labzha zanpoe spezhiggi tshulla
kolgoshes innog. Khyoranna Mashika Yeshui nanna yodkhanni tadpa tan cespa
nyampo tegun cos. '* Yar nadanni nanna yodkhanni dampe thugnyiddi rogs
gyudte, Konchoggi khyoranni lagga stadda dzadkhanni rincan denbagunla gyalla
coste sunskyob cogos.

15 Asiane inkhanni mashike zhabstogpa ne topa tshanme na phanste inkhanbo
khyoranna gyusinnog, Pigelus tan Hermogenas gunnian na phanste son.

16 Onessiphorussi nantshangunnika Konchoggi thugrje zigsshig, ciazerna na
tsonpa in innan kho mane mathella, lan manpo na thugga yons yan semsso tans.
7 Rommi nanna lebste khoe na thobthob tshogpa karunsa tshanmala tsaltog.

8 Mashika logste phebssi tusla, Tsooe khoa snyinrie dzadshig. Ephesassi nanna
khoe naa tsamshiggi zhabstog gyalla coste zhuskhanbo Timothi khyoranna gyalla
coste gyusinnog.

Yeshu mashike magmi zanpo.
2:1 ne 13

" Timothi, ne butsha, Konchoggi khyoranna Mashika Yeshu gyudte salla
2 dzadkhanni thugrjee nanna stobscan gyur. 2De mi manpoe dunla labzha
tankhangun khyoranni tshorte innog, ta te labzhagun khyoranni idshescanni
migunla labgos, tene zhanmaa shadcessi lobjon khongunla thobin.

8 Mashika Yeshui magmi zanpozhiggi tshulla na nyampo bardogun khur.
4Magmigunni magmi mankhan migunni mitshee nanna thesstog tanna manog,
ciazerna khongunni khoranni magmi uskyon thadcugcessi stsondus coanog. °Yarn
stsalyans stsekhanzhigga gyalkhe solras thobba manog, namtshogpa khongun
thimssika dul midul. ® Tenna tsogsla, stsondus cokhanni zhinbadpa, khoranni las

cokhanni dasbu nyankhan tanpobo ingos. 7 De cirig zerrad, tegunni skorla samba
ton. Tsooe khyoranna i tshanmaa hagocessi nanna rogs dzadin.

8 Gyalpo Dabiddi purgyud, Yeshu Mashika tonste sontea zhanste inkhanbo
idtu cos, tebo ni ne shadkhanni gamoe nastshulbo in, 2 kaboe phia na rdugnal
thondug, yan thimscagkhanzhig tsogsla Icagthag nyampo cinste bors. Innan
Konchoggi kabo Icagthagga Idamste bor minyan. 10 Teboephia Konchoggi Idamma
dzadkhanni migunla tharpa thobcesla na rdugnal cizhig cunnan khurcesla thadpo
in. Te tharpabo Mashika Yeshui nanna thamedpe zirrjid nyampo dugcespo in.

" Igun idshescanni zerlo innog.

"Kaltes nadangun Mashika nyampo shina,

Nadangun khon nyampo sontear lusin.

2Kaltes nadangunni rdugnal khurna,

Khon nyampo nadangunni wannarj sulin.

Kaltes nadangunni khon shessamed zerna,

Khonnian nadangun shessamed molin.

3Kaltes nadangun idshescan malusna,

Khon idshescan zhugssanog, ciazerna

Khonni khon su inkhanboe gyabgal midzad.

Konchog thugsthad cugkhanni zhabstogpa zhig.
2:14 ne 26

14 Te labzhagunni skorla mitshanmala idtu skul, yan khongunla spera khagcan
mankhannika thabcesgun gog zerte Konchoggi skundunla Idamzhag ton. ltsogssi
dzinmoe kane phanthogs medpa, tebo nyankhan tadpacangunni mitshe dodmed
coanog. 5 Konchoggi skundunla khon thugsthad cugkhanzhig stancesla stsondus
cos. Khyorarn thelgos medkhan tan denbe kagun gyalla coste hagocug nyankhanni
zhabstogpa zanpozhig yongos. '8 Tontag medkhan tar) samba medkhanni spera
gunne thagrinna dugshig, kagunni manna scodpa nanpa chogsla thidte khyerranog.
7 Tetsogssi speragun sha zakhanni makhaa nanpa tsogsla gyassanog, sperna
Heminayus tar Phildus gun tsogs innog. '8 Khongunni mashike nanna tadpacan
shikhangun sontea lan tsharte innog zerte denbe lambo phanste innog. Yan tezug
zerte tadpacan khaciggi sontea lancessi rewabo cagste khongunni tadpa medkhan
coste innog.

19 nnan Konchoggi denbabo stsigssmar) tsogsla stanpo lusin kaboeka: "Tsooe
khyennanog khonni inkhangun?" yan "Yeshu, ne Tsoo in zerkhan tshanma, nanpa
cocesne gyurgos" dia dzadte yodte innog.

20 Sperna nantshans chugpozhiggi khanpe nanna nod khacig ser tan) mulli yan
khacig shin tan kalag gunni coste yodte innog. Rincanni nodgun migsalli gastonni
phia yan khyemo nodgun zhagtanni ghosdommi nanna kollanog. 2! De snunla
zerkhangunni kane stsanma borkhangun, migsalli stsiwe phia kolla dzadcessi

82:19 stsiruggi zerkhanni speche 16:5

lagcha rig gyurin, dampa gyudte sponboe phia phanthogscan gyurin, yan las zanpo
tshanma cocesla daldig dugin.

22 Zhonnui lussi dodpa nanpagunne shorte tanpo tan idshescanni mitshe
phudces, cespa tan, zhide gunni gyabne bantonshig, tegun matshad khyozhe del,
sems lagmo nyampo Konchogga moslam phulkhangun nyampo Idancuggoshes
innog.

23 Yanskyar ne zerrad, samba medkhan tan tontag medkhanni dzinmo gunni
nanna mades, ciazerna ikane nolces cigpo sminnanog. 24 Tsooe zhabstogpa
dzinmo matanna, mitshanmala snyinrje stankhan, mi skyonpogun nyampo
zodpacan yar gyalla coste labnyankhanzhig yongos. 25 Pasmo nyampo gyabgal
cokhangunla labzha ton. Cigyus, Konchoggi khongunni snyingun gyur cugga
dzadte denbe labzhe gyabne dulcesla skabs salsidces innog. 26 Tene khongun
sambacan gyurte rdudgunni gobe zumste borte yodkhanboe nanne tharin, kaboe
khongun khoe dodpa nanzhin cocugcesla zumste yodpin.

Thame zhaggunni jigspagun.
3:1ne9

" Timothi, thame zhaggunni nanna masante jigsnancanni tus riggarn yoncespo

khyoranna gyus yongoshes innog. 2 Sperna migun khoran tan khoranni
pene gunla yasha cokhan, ranstod tankhan tan phoso cokhan, tamnan tankhan,
khonrangunni phamagunni khaa manyankhan, tin mitankhan tan, khongunni
cizhiggan dampa thea manog. 3 Cespa medkhan, shagspa matankhan,
zhanmagunni scodpe skorla nanpa zerkhan, ransemscun manyankhan, nags
stanna thadkhan tan, zanpoe gyabgal cokhan innog. 4 Dzaogunla nolog cokhan,
samba matanna gyogspa las cokhan, manstean phoso cokhan tarn, Konchoggi san
jigstenni skyidpoa yasha cokhan yonin.  Khongunni stancessi phia Konchoggi
scodlammi nanna dulzun tannanog, innan teboe khyudpoe nanna idshes coa
manog. Tetsogssi migunne thagrinna dugshig.

6 Tetsogssi migunni zhanmagunni nanna lokhyel khyonste khongunni khanpa
sonte, sdigpe nonssi Icid tan jigstenni zhanyan dodpe yogga nankhanni bumo
uthugsgunni kane phanthogs lenin. 7 (Tetsogssi bumogun tusgyun labzha soma
riggi stinranne chanog, innan khongunla denbabo mane hago thubba manog).

8 Yanes tan Yambares gunni lunstonpa Mozessi gyabgal coa tsogsla, te migunni
denbe gyabgal coanog. Khongunla samba nanpa tarn zusme tadpa yodte innog.
9 Innan khongunni manpozhig yargyas mico, ciazerna Yanes tan Yambares gunni
naslug tsogsla, khongunni lasgun samba medkhan inkhanbo mitshanme salpo
coste thonin.

Paului Timothia labzha sals.
3:10 ne 4:8

10 |nnan Timothi, ne ci labbad, ne mitshe phudtshul, ci tonni phia ne mitshe in,
ne tadpa ne zodpa, ne cespa, yan ne rdugnal khurcessi khyudgun khyoranna

gyusinnog. ' Antiyog, Ikoniam tan, Listaa gunni nanna naa nags tan bardo stans.
Teru yod zane ne tsamshiggi nags tan rdugnal gun khurs, innan Tsooe na te
tshanme nanne thar cugga dzadkhanbo khyoranna gyusinnog. 2 Ona, Mashika
Yeshui nanna Konchoggi lammika dulin mitshe phudnyin yodkhan tshanma nags
thonin. 13 Innan minan tan gobskorkhan gun, stsogpo ne thushog chogsla chen.
Khongunni zhanmagunla gobskorin, yan khorangunnan gobskorri nanna sonte
innog.

14 Innan khyoranna labzhaa thobkhangunnika stanpo dugste tegun denba
inkhanbo tadpa cos, ciazerna khyoranna te labkhanni migun idshescan inkhanbo
gyusinnog. ' Khyoranna tugui tusne pharla dampe sunrabssi nanne labste inpin.
Yan te labzhagunni khyoranna Mashika Yeshui nanna idshes coces gyudte,
tharpa thobcesla shesrabspo salte in. '® Dampe sunrabs tshanma, mi gyudte
Konchoggi diadzadte innog, yan tebo nadangunla labces, skyonrjod coces, lam
tanpo stances tan mitshe tanpozhig phudcesla thidces gunni nanna phanthogscan
innog. 7 Konchoggi tebo khonranni migunla las zanpo tshanma cocessi khyud
salte daldig borra dzadcesla kolla dzaddanog.

TKonchog tan Mashika Yeshu khonranni gyalsid skyoncesla skyod zane,

khonni sonpo tan shikhan nyiskoe thimscad dzadin. Khon nyiskoe skundunla
ne khyoranna snyinne spanpuddad: 2 skabs yoddo, ya meddo, Konchoggi kagun
shadcesla daldig dug. Zodpa tan labzha zanpo nyampo khyoranni migunla
skyonrjod cos, lam tanpo ston, yan spospa ton.

3 Tezug tusshig lebin, migunni denba tan zanpoe labzha gunla manyanna,
khorangunni dodpe gyabne dulin yan khonni namcoggi nyannyin dokhangun
shadkhanni gergan rig tsalin. 4 Khongunni namcoggun denbane thagrinna khyerte
cosmi runsgun chogsla gyurin.

5Innar tetsogssi naslug tshanme nanna khyoranni shan coste salpo samba
tangoshes innog. Tsooe phia rdugnal khurcesla jigs majigs, zhanmagunla gamoe
nastshul shadcessi lasgun cos, yan khyoranna Konchoggi coala salkhanni khag
tshanma cos.

8 Daranni skorla zerna ne mitshebo ni, Konchogga phulkhanni chui chuphud
tsogsla phulin in, na shicessi tuspo nyemoa lebste dug. 7 Stsalyans stsekhanzhig
tsogsla, nean dandur gyalla coste tanspin, ne bangyugs tan tsharte in, yan ne
tadpa maphanna stanpo yod. & Ta tanpoe thorshogpo ne phia sunste yod, kabo
thimscad salkhanni Tsoo tanpoe, khorn logste phebsshessi zhagpoa naa salla
dzadin. Yan te solraspo naran cigpoa manpa, khorn jalcesla masante dodpa
chenmo borkhan tshanme phian.

Paului stinjuggi labzha.
4:9 ne 18

9 Timothi, juju iru gyogspa yoncessi stsondus cos. 9 Spun Demassi i jigstenni
skyidpogunla cespa cocespoe, na phanste thesalonike gyalsa son. Krisken ni
galatiya yan Titus ni Dalmediya yulgunla sonte med. " Da nyampo Luka cigpo

DRAFT 26 December 2018 Copyright © Wycliffe



Timothi 2 4 6

yod. Khyoran yon zane, Markussarn nyampo thidte khyorn), ciazerna ne zhabstoggi
lassi nanna kho ma phanthogscanzhig in. 12 Tikhikus ne ephesassi gyalsa
lamcugspin. 13 Khyoran yon zane, toessi donkhyerla Karpussi khanpe nanna ne
borte yodkhanni Kospo khurte khyorn. De shogril (Yanna specha) khurte khyon),
migsalli Rame pagspa coskhangun.

14 _cagslas cokhan alegzanderri, na manpo nodpa skyals, innan khoe
cokhangunla Tsooe thimscad salla dzadin. '® Khyorannan khoe kane shar cos,
ciazerna nazhe labzhagunla khoe masante gyabgal coste inpin.

16 Da thimsponni dunla tanporan thidte khyer zane, suzhiggan naa rogsla
mayons. Tshanme na phanste son. Konchoggi khongunnika skyon kalla
madzadshig. 7 Innan ne gamoe nastshul ganpo shad thubte Yahudapa mankhan
tshanme tshorcessi phia, Tsoo na nyampo zhugssa dzadte naa shed salla dzads.
Yan khonni singegunla zacugcessi chadpe kane naa thar cugga dzads. '8 Ona,
Tsooe naa nanpe spungol cocescan tshanme kane skyobste khonranni namkhe
gyalsiddi nanna naa khamzan thidte khyerra dzadin. Konchogga tusgyunnegyun
sog yodkhan tshanme kane spal thobshig, amen.

Paului stinjuggi ju.
4:19 ne 22

9 Risila tan khoe magpa Akuilaa tan spun Onessiphorussi khanpe nanna
dugkhan tshanmala ne chogsne ju zer. 20 Erastus Korinthi gyalsa dugs, yan spun
Trophimusla zumo yonspa, ne Militussi donkhyerri nanna borte yonspin.

21 Ghuntussi san snunla, iru yoncessi stsondus sante cos. Spun Eubuluassi
khyoranna ju kaldug, yan tenna tsogsla spun Puden, spun Linus, spunmo Klodiya
yan, zhan spun tshanmean khyoranna ju zhurug.

22Ts00 khyoranni semsnyid nyampo zhugsshig. Yan khonni thugrje khyozhaa
tshanma nyampo zhugsshig.

